 
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ՈՒ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
1. Ընթացիկ իրավիճակը և իրավական ակտի ընդունման անհրաժեշտությունը.
ՀՀ կառավարության 2022 թվականի հունիսի 30-ի № 1004-Ն որոշմամբ ՀՀ Շիրակի մարզի Գյումրի քաղաքի Տիգրան Մեծ № 5 շենքի անբավարար տեխնիկական վիճակում գտնվող թվով 3 մուտքերի ուժեղացման-վերականգնման (ամրացման) նախագծա-նախահաշվային փաստաթղթերի մշակման խորհրդատվական ծառայությունների մատուցման աշխատանքների համար հատկացվել է 15 581 000.0 ՀՀ դրամ, սակայն գումար չի նախատեսվել փորձաքննության համար:
ՀՀ Շիրակի մարզպետարանի կողմից հայտարարված  ՀՀ ՇՄ ԳՀԾՁԲ 22/07 ծածկագրով գնանշման հարցման ընթացակարգի ընտրված մասնակից ՀԱԼԴԻ Քոնսալթ ՍՊԸ-ի հետ 27.09.2022թ. կնքվել է խորհրդատվական ծառայությունների մատուցման պետական գնման № ՀՀ ՇՄ ԳՀԾՁԲ 22/07 պայմանագիրը։ Պայմանագրով մատուցման ենթակա ծառայության գինը կազմել է 15 468 000.0 ՀՀ դրամ: Համաձայն կնքված պայմանագրի աշխատանքների կատարման ժամկետ է սահմանվել պայմանագիրն ուժի մեջ մտնելու օրվան հաջորդող օրվանից 120-րդ օրացուցային օրը ներառյալ, բայց ոչ ավել քան 2022 թվականի դեկտեմբերի 25-ը։
Շենքի նախագծանախահաշվային փաստաթղթերի մշակման խորհրդատվական ծառայությունների մատուցման աշխատանքները գտնվում են ավարտական փուլում և փաստաթղթերի ընդունման համար անհրաժեշտ է դրանց փորձաքննության եզրակացությունը։ 
Նախգծով նախագծանախահաշվային փաստաթղթերի փորձաքննության գործընթացի ապահովման համար նախատեսվում է ՀՀ Շիրակի մարզպետարանին հատկացնել 700 000.0 ՀՀ դրամ գումար՝ Գնումների մասին ՀՀ օրենքի 23-րդ հոդվածի 1-ին կետի 4-րդ ենթակետի պահանջներին համապատասխան՝ մեկ անձից գնման ընթացակարգով գնում իրականացնելու նպատակով։
2. Առաջարկվող կարգավորման բնույթը.
ՀՀ Շիրակի մարզի Գյումրի քաղաքի Տիգրան Մեծ № 5 շենքի անբավարար տեխնիկական վիճակում գտնվող թվով 3 մուտքերի ուժեղացման-վերականգնման (ամրացման) նախագծանախահաշվային փաստաթղթերի փորձաքննության գործընթացի ապահովում։
	Նախագծի մշակման գործընթացում ներգրավված ինստիտուտները, անձիք և նրանց դիրքորոշումները.
        Նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության կողմից:
3. Ակնկալվող արդյունքը.
Նախագծի ընդունմամբ ակնկալվում է ապահովել ՀՀ Շիրակի մարզի Գյումրի քաղաքի Տիգրան Մեծ № 5 շենքի անբավարար տեխնիկական վիճակում գտնվող թվով 3 մուտքերի ուժեղացման-վերականգնման (ամրացման) նախագծանախահաշվային փաստաթղթերի փորձաքննության գործընթացը։
5.	 Կապը ռազմավարական փաստաթղթերի հետ․ Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
[bookmark: _GoBack]       «Հայաստանի Հանրապետության 2022 թվականի պետական բյուջեի մասին» օրենքում վերաբաշխում ու լրացում, Հայաստանի Հանրապետության կառավարության 2020 թվականի դեկտեմբերի 23-ի N2121-ն որոշման մեջ փոփոխություններ ու լրացումներ կատարելու մասին» Կառավարության որոշման նախագիծը բխում է ՀՀ կառավարության 2021-2026թթ. ծրագրից՝ 2․7 «Քաղաքաշինություն» բաժնի , 7-րդ կետի, 1-ին ենթակետի՝ «բարձրացնել շենքերի և շինությունների հուսալիությունը և սեյսմակայությունը» պահանջներից։
6. Տեղեկատվություն 
       «Հայաստանի Հանրապետության 2022 թվականի պետական բյուջեի մասին» օրենքում վերաբաշխում ու լրացում, Հայաստանի Հանրապետության կառավարության 2021 թվականի դեկտեմբերի 23-ի N2121-Ն որոշման մեջ փոփոխություններ ու լրացումներ կատարելու մասին»  Կառավարության որոշման նախագծի ընդունման կապակցությամբ ՀՀ պետական բյուջեի ծախսերը և եկամուտները չեն ավելանա:
